
Çështja
Rehabilitimi i viktimave të krimeve komuniste, 
ridimensionimi i �gurës së të pafajshmëve dhe 
nderimi i sakri�cës së atyre që ia dolën me dinjitet 
njerëzor është një hap i madh që duhet bërë sa më 
shpejt.
Edukimit të brezave të rinj dhe zhvillimit të një 
dialogu të shëndetshëm shoqëror lidhur me të 
kaluarën dhe krimin komunist i vjen në ndihmë 
ballafaqimi përmes dokumenteve të vetë shtetit të 
diktaturës së proletariatit. Plotësues të natyrshëm 
të këtyre dokumenteve janë dëshmitë e personave 
që i mbijetuan dhunës totalitare dhe krimit komu-
nist. Gjer më sot është bërë fare pak për të mbled-
hur dëshmitë e personave të mbijetuar të diktat-
urës, po ashtu është bërë fare pak edhe për ta 
përcjellë  zërin e tyre te publiku.

PLATFORMA
E DËSHMIVE 
GOJORE

Roli i AIDSSH-së
Krahas hapjes së dosjeve të ish-Sigurimit të Shtetit 
duke i vënë në shërbim të publikut dhe të studi-
uesve,  AIDSSH po punon në dy drejtime: 1. 
Identi�kimi i të mbijetuarve dhe mbledhja e dësh-
mive të tyre 2. Krijimi i një arkivi me vlera të mirë-
�llta dokumentare për t’ia vënë në dispozicion 
publikut dhe kujtdo të interesuar për qëllime 
kërkimore.
Përveç punës në hapësirën shqiptare, AIDSSH po 
punon për të shtrirë bashkëpunimin në arenën 
ndërkombëtare, me fokus te shoqatat shqiptare në 
emigracion përmes të cilave do të sigurohen 
kontakte edhe me të mbijetuar që janë larguar nga 
Shqipëria, me synim zgjerimin e projektit të dësh-
mive gojore, duke e pasuruar ndjeshëm arkivin 
digjital të institucionit. Nga ana tjetër, po synohet 
vendosja e një bashkëpunimi të vazhdueshëm edhe 
me agjenci lajmesh të mirënjohura ndërkombëtar-
isht për t’u dhënë më shumë zë dhe hapësirë dësh-
mive të të mbijetuarve të krimeve të komunizmit, 
duke rritur audiencën edhe në nivel ndërkombëtar. 

Në çdo shoqëri zhvillimet e 
qendrueshme kanë nevojë për 
raporte të ekuilibruara. Shoqëria 
shqiptare e dalë nga një periudhë 
dhune e sundimi totalitar 
gjysmëshekullor, ka nevojë të 
vetëpastrohet për t’u shëruar e 
mëkëmbur. 

METODA E MBLEDHJES



Arritje
“Edhe muret kanë veshë” titullohet platforma e rrë�meve 
të mbledhura nga AIDSSH, që u jep zë dëshmive të panjo-
hura e të padëgjuara gjer më tash. 

•   AIDSSH vendosi kontakte me shumë persona të mbijet-
uar dhe dëshmitarë të dhunës e terrorit komunist dhe 
po punon për marrjen dhe dokumentimin e dëshmive 
të tyre. Janë arritur të përcaktohen metodat dhe mjetet 
e nevojshme për mbledhjen e dëshmive nga kërkues 
shkencorë të fushës. Intervistat gjysmë të strukturuara 
mundësojnë shprehjen e lirë të dëshmitarëve, por edhe 
vjeljen e të dhënave të rëndësishme për ngjarje të 
caktuara lidhur me krimin komunist. 

•  Dëshmitë zbardhen në zyrat e AIDSSH, ku kryhet 
administrimi dhe sistemimi me standardin e një arkivi 
historik, i hapur për cilindo, sipas rregullave të 
arkivave  në Republikën e Shqipërisë, duke respektuar 
vullnetin e shprehur të qytetarëve që ua kanë besuar 
rrë�met e tyre AIDSSH. 

•     Një grup ekspertësh të kërkimit shkencor dhe të komu-
nikimit kanë punuar për të realizuar regjistrimin e 38 
personave me dëshmi për veten ose familjarë të tyre, 
vuajtës në ish-kampin e internimit Tepelenë. Dëshmitë 
më të plota u takojnë dëshmitarëve vuajtës në moshë të 
re, të aftë të kuptonin çfarë po u ndodhte dhe cilat ishin 
arsyet e përndjekjes së familjeve të tyre. Dëshmitë që 
vijnë nga persona që kanë vuajtur në moshë fëminore 
kanë spektër të ku�zuar, pasi ata përgjithësisht kujto-
jnë ngjarjet e tyre personale. 

•    Kurorëzim i punës për dokumentimin e dëshmive është 
realizimi i botimit të Volumit I ”Kampi i Tepelenës. 
Dëshmitë e të mbijetuarve”, një përmbledhje e 
dëshmive të 14 të mbijetuarve, vuajtës në kampin e 
internimit të Tepelenës e më pas në kampet e internimit 
në fshatrat e Lushnjës. AIDSSH do të vijojë me mbled-
hjen e dëshmive dhe botimin e tyre në seri. 

•     Platforma e mbledhjes së dëshmive ka mundur të arrijë 
dëshmitarë jashtë vendit, të cilët janë ftuar të japin 
dëshmitë e tyre dhe të ndërveprojnë me platformën.

•     Krahas dëshmive të regjistruara janë grumbulluar edhe 
artefakte si foto të dëshmitarëve, të familjeve të tyre, si 
dhe fotokopje të dokumenteve që ata kanë në zotërim.

Puna në të ardhmen
•  Fuqizimi i Autoritetit si platformë për angazhimin 

publik dhe kuptimin e së kaluarës komuniste në 
Shqipëri.

•  Vazhdimi i punës për konsolidimin e kritereve 
shkencore të mbledhjes së dëshmive nga të mbijet-
uarit ose familjarët e atyre që kanë vuajtur në 
burgjet dhe kampet e internimit.

•     Kolana e botimeve të dëshmive të të mbijetuarve 
dhe e dëshmitarëve të krimeve komuniste duhet të 
pasurohet me botime të reja në vijimësi, si një 
burim shumë i rëndësishëm dhe plotësues i dosjeve 
dhe të dhënave arkivore.

Botimi për dëshmitë e të mbijetuarve të Tepelenës

Lek Pervizi

Valbona Mirakaj


